
Мақалада Қазақстанның солтүстік өңірі жағдайында көптүрлі агрофитоценоздардың өнімді-
лігін зерттеу барысында алынған мəліметтер көрсетілген. Зерттеу əдістемесіне сəйкес 
сипаттама берілген, сонымен қатар солтүстік өңірдегі жайылымдардың өнімділігін арттыру үшін 
дəнді-бұршақ шөп қоспаларын пайдалану бойынша егістік тəжірибелерінің нəтижелері көрсетілген. 
Солтүстік өңірдің 2023 жылдың вегетациялық кезеңінде алынған метеорологиялық көрсеткіштері 
берілген. Зерттеу барысында топырақтың агрохимиялық талдауы; дəнді-бұршақты шөп қоспасы-
ның тығыздығын есепке алу мəліметтері; дəнді-бұршақты шөп қоспасының биіктігі, шөп шабу 
жəне өлшеу арқылы жəне шөп қоспасының түрлік құрамы бойынша талдауы; сондай-ақ үлгілерді 
ауа-құрғақ күйге дейін кептіру арқылы дəнді-бұршақты шөп қоспасының өнімділігі анықталды. 
Өсімдіктердегі хлорофиллдің құрамын экспресс əдіспен өлшеу арқылы өсімдіктердің 
фотосинтетикалық белсенділігі N-tester SPAD 502 Plus Chlorophyll Meter құралымен анықталды, ол 
өсімдіктердің азотты қоректену деңгейін даладағы жапырақтардағы хлорофилл құрамы бойынша 
анықтауға арналған. Осылайша, зерттеу жүргізу барысында алынған мəліметтерден кейін 
Қазақстанның солтүстік өңіріндегі жайылымдардың өнімділігін қалпына келтіру үшін жоғары 
өнімділігі мен тағамдық құндылығы бар, сондай-ақ осы өңірдің топырақ-климаттық жағдайларына 
бейімделген дəнді-бұршақты шөп қоспаларын таңдау қажет деген қорытынды жасауға болады. 

Түйінді сөздер: агрофитоценоз, дəнді-бұршақ, шөп қоспалары, жемдік дақылдар, 
өсімдіктердің тығыздығы, өсімдіктердің биіктігі, өнімділік. 

В статье показаны данные, которые были получены в ходе исследования продуктивности 
поливидовых агрофитоценозов в условиях северного региона Казахстана. Даётся описание 
методики проведения исследования, а также и их результаты полевых опытов по использованию 
злаково-бобовых травосмесей для повышения продуктивности пастбищ в северном регионе. 
Приведены метеорологические показатели северного региона в вегетационный период за 2023 
год. В ходе исследования были проведены агрохимические анализы почвы, учет густоты злаково-
бобовых травосмеси; высота злаково-бобовых травосмеси; с помощью скашивания и взвешивания 
и с разбором по видовому составу травосмеси, а также высушивание снопов до воздушно-сухого 
состояния определен продуктивность злаково-бобовых травосмеси. Путем измерения содержания 

хлорофилла в растениях экспресс-методом определены фотосинтетическая деятельность 
растений прибором N-tester SPAD 502 Plus Chlorophyll Meter, предназначенный для определения 
уровня азотного питания растений по содержанию хлорофилла в листьях в полевых условиях. 
Таким образом, по данным, полученным в ходе исследований, можно сделать вывод, что для 
восстановления продуктивности пастбищ северного региона Казахстана необходимо подбирать 
зернобобовые смеси с высокой продуктивностью и питательной ценностью, а также адапти-
рованные к почвенно-климатическим условиям этого региона. 

Ключевые слова: агрофитоценоз, злаково-бобовые, травосмеси, кормовые культуры, 
густота растений, высота растений, продуктивность. 

The article shows the data obtained from the study of the productivity of multispecies 
agrophytocenoses in the conditions of the northern region of Kazakhstan. The research methodology and 
findings of field experiments dedicated to the utilization of grass-legume grass mixtures to enhance pasture 
productivity in the northern region are detailed in this paper. It contains the meteorological data for the 2023 
growing season in the northern region. The research involved agrochemical soil analyses, monitoring the 
density and height of the cereal-legume grass mixture, mowing and weighing, classifying the composition of 
the grass mixture by species, and drying bundles to reach air-dried state in order determine the productivity. 

The photosynthetic activity of plants was assessed by measuring chlorophyll content using the N-
tester SPAD 502 Plus Chlorophyll Meter, a tool designed for on-site evaluation of plant nitrogenous nutrition 
based on chlorophyll content in leaves. In summary, the study suggests that selecting grass-legume 
mixtures with high productivity and nutritional value, adapted to the soil and climatic conditions of the 
northern region of Kazakhstan, is crucial for restoring pasture productivity. 

Key words: agrophytocenosis, grass-legume, grass mixtures, forage crops, plant density, plant 
height, productivity. 
 

Кіріспе 
Қазақстан Республикасындағы мал ауылшаруашылығына арналған негізгі жем-шөп базасы 

өсімдік құрамы, өнімділігі және жемдік құндылығы бойынша әртүрлілігімен сипатталатын жайылымдар 
болып табылады [1, 8369 б.]. 

Жануарларды жайылымда жайлау кезінде жемдік дәнді дақылдар мен шөптер азаяды, оларда 
малдың толық қоректенуіне жарамсыз өсімдіктердің құндылығы төмен, арамшөпті және улы түрлері 
басым бола бастайды. Бірқатар авторлардың зерттеулерінде [2, 1 б.; 3, 129 б.; 4, 585 б.] абиотикалық 
факторлардың тозған жайылымдардың өнімділігіне әсерін шектейтін және жайылымның әсерін ең 
маңызды дефляциялық процесс ретінде көрсететін өсімдік жамылғысының тозған критерийлері мен 
көрсеткіштері анықталды. 

Жемшөп өндірісінің негізгі мәселесі жайылымдық жемшөптің төмен өнімділігі болып табылады; 
жайылымдар мен шабындықтарды пайдаланудың төмен деңгейі [5, 9877 б.]. 

Зерттеудің мақсаты Қазақстанның солтүстік өңірлеріндегі тозған жайылымдарды қалпына 
келтіру және жақсарту үшін дәнді-бұршақты шөп қоспаларының бейімделуі мен өнімділігін зерттеу 
болып табылады. 

Зерттеуге келесі міндеттер қойылды: топырақтың агрохимиялық көрсеткіштерін жүргізу; 
поливидті агрофитоценоздардың өнімділігін анықтау; хлорофилл мөлшерін өлшеу арқылы 
өсімдіктердің фотосинтетикалық белсенділігін анықтау. 

Материалдар мен зерттеу əдістері 
Зерттеу орны: «Заречное» Ауыл шаруашылығы тәжірибе станциясы» ЖШС, Қостанай облысы, 

Қостанай ауданы, Заречное ауылында орналасқан. Тәжірибе станциясы II топырақ-климаттық аймақта 
орналасқан. Аумақ негізінен оңтүстік қарашірігі аз қара топырақтары бар құрғақ дала ретінде 
сипатталады. 

Қостанай облысында 2023 жылдың вегетациялық кезеңінде алынған метеорологиялық деректер 
мынадай көрсеткіштермен сипатталды: мамырдың жауын-шашыны 19,4 мм болды, лған қарағанда 

орташа көпжылдық нормасы 36 мм, ал ауа температурасы 16,30C, бұл орташа көпжылдық нормадан 
+3,40C жоғары. Маусым айында 47,3 мм жауын-шашыны болды, бұл орташа көпжылдық нормадан 
12,3 мм артық, ауа температурасы 19,60C орташа көпжылдық нормасына сәйкес келді, бұл 
көрсетілгендей өсімдіктердің өнуі мен дамуына оң әсер етті (1-сурет). Шілде айында жауын-шашын 
43,0 мм болды, бұл көпжылдық нормадан 13,0 мм жоғары, ал ауа температурасы 24,00C бұл орташа 
көпжылдық нормадан сәл жоғары көрсетті. 

Зерттеулер жалпы қабылданған әдістемелер мен МЕМС-қа сәйкес жүргізілді. «Далалық 
тәжірибе әдістемесі» Доспехов Б.А. (1985) [6, 180 б.], «Жемшөп дақылдарымен далалық тәжірибелер 
жүргізу бойынша әдіснамалық нұсқаулар» («В.Р.Вильямс атындағы жемшөп және агроэкология 
федералды ғылыми орталығы») [7, 15 б.]. Топырақты агрохимиялық бағалауы «Заречное» Ауыл 
шаруашылығы тәжірибе станциясы» ЖШС-де сынақ зертханасында гумустың құрамы; жалпы азоттың 
құрамы; Чириков әдісі бойынша фосфор мен калийдің құрамына жүргізілді. 

Өсімдіктердің тығыздығы және олардың сақталуы 0,5 м іргелес қатарлардың сынақ 
алаңдарында анықталып есептелді. 

Өсімдіктердің биіктігі әр түрдің 25 өсімдігін өлшеу арқылы жасыл массаның шығымдылығын 
есепке алмас бұрын анықталды. 

Бұршақ, дәнді дақылдар мен шөптерді бөлу арқылы шөптің ботаникалық құрамына, содан кейін 
әр компонентті өлшей отырып, салмағы 1 кг өсімдік сынамаларын талдау арқылы жүргізілді. 

Жайылымның пісіп-жетілу кезеңіндегі жасыл массаның өнімділігін есепке алу шөп қоспасының 
түрлік құрамы бойынша талдаумен және үлгілерді ауа-құрғақ күйге дейін кептірумен есепке алу 
учаскелеріндегі жасыл массаны шабу және өлшеу арқылы анықталды. 

 
 

 
 

Сурет 1 - 2023 жылғы вегетациялық кезеңдегі жауын шашын 
мен ауа температурасының орташа айлық мөлшері 

 
 

Ауа-құрғақ массаның шығымы – 1 кг салмағы болатын сынамалық үлгілер. Үлгілер тұрақты 
массаға дейін кептіріледі және (1) формула бойынша есеп жүргізіледі: 
 

X1= (B1-C)*100/ B1 (1) 
 
мұндағы X1 – жемдегі бастапқы ылғалдың мөлшері, %; B1 – кептіруге дейінгі үлгінің массасы, г; С – 
кептіруден кейінгі үлгінің массасы, г. 

Өсімдіктердегі хлорофилл құрамын экспресс әдісімен өлшеу арқылы өсімдіктердің 
фотосинтетикалық белсенділігін анықтау үшін [8, 1110 б.; 9, 308 б.]: N-tester SPAD 502 plus Chlorophyll 
Meter (Konica Minolta, Жапония) құралы – даладағы жапырақтардағы хлорофилл құрамы бойынша 
өсімдіктердің азотты қоректену деңгейін анықтауға арналған портативті құрал. Өлшеу әдісі – үлгі 
алмай-ақ, құрылғының қысқышына өсімдік жапырағын қою жеткілікті, ал 2 секунд ішінде хлорофиллдің 
мөлшері туралы мәліметтер алынады (0-ден 99,9-ға дейін). 

Қойылған міндеттерді шешу үшін келесі далалық тәжірибелер жүргізілді: 
1. Тозған жайылымдар (бақылау). 
2. Еркекшөп (Agropyron pectiniforme Roem.et Schult.) – эспарцет (Onobrýchis) – қылтықсыз 

арпабас (Bromus inermis Leyss.). 
3. Қияқ (Elymus junceus Fisch.) – эспарцет (Onobrýchis) – қылтықсыз арпабас (Bromus inermis 

Leyss.). 
4. Көгентамырсыз бидайық (Elymus trachycaulus Get.S.) – эспарцет (Onobrýchis) – еркекшөп 

(Agropyron pectiniforme Roem.et Schult.). 
Зерттеу нəтижелері 
Топырақтың агрохимиялық талдауының нәтижелері, онда тозған жайылымда (бақылау) 

қарашірік құрамы 3,65% құрады, ал қалған нұсқаларында 3,36-дан 5,18%-ға дейін өзгерді. Топырақтың 
нитратты азоттың (N-NO3) жылжымалы формаларымен қамтамасыз етілуі ≤2,8, фосфор (Чириков 
бойынша Р2О5) – 2-18, калий (Чириков бойынша К2О) – 310 және 590-ға дейін – жоғары. Қоршаған 
ортаның температурасы – 24 0С, салыстырмалы ылғалдылық 44 % құрады. 

Өсімдіктердің тығыздығына ауа-райы, топырақтың құнарлылығы, өсімдіктердің биологиялық 
ерекшеліктері сияқты факторлар әсер етеді. 1-кестеде көрсетілгендей, бұршақ дақылдарының ең 
үлкен орташа тығыздығы қияқ – эспарцет – қылтықсыз арпабас нұсқасында, дәнді дақылдар еркекшөп 
– эспарцет – қылтықсыз арпабас нұсқасында атап өтілді. 
 

Кесте 1 - Дәнді-бұршақты шөп қоспаларының тығыздығы, дана/м2 
 

Тәжірибе нұсқалары Өсімдіктер саны, дана/м2 

I қайталау Жалпы III қайталау Жалпы Орташа 
1 2 1 2 

Тозған жайылымдар 
(бақылау) 

104 51 155 40 76 116 135 

Еркекшөп-эспарцет-
қылтықсыз арпабас 

Б-24 
Д-356 
Ш-8 

Б-55 
Д-133 
Ш-20 

79 
489 
28 

Б-57 
Д-94 
Ш-22 

Б-81 
Д-159 
Ш-30 

138 
253 
52 

109 
371 
40 

Қияқ-эспарцет-
қылтықсыз арпабас 

Б-126 
Д-86 
Ш-22 

Б-104 
Д -70 
Ш-14 

230 
156 
36 

Б-95 
Д-90 
Ш-17 

Б-98 
Д-72 
Ш-21 

193 
162 
38 

211 
159 
37 

Көгентамырсыз 
бидайық-эспарцет-

еркекшөп 

Б-101 
Д-92 
Ш-28 

Б-97 
Д-100 
Ш-13 

198 
192 
41 

Б-88 
Д-55 
Ш-9 

Б-76 
Д-63 
Ш-17 

164 
118 
26 

181 
155 
34 

Ескертпе: Д-дəнді дақылдар; Б-бұршақ дақылдары; Ш-шөптер (қалуен, мыңжапырақ,сүттіген, 
типчак). 
 

Бақылаудағы өсімдіктердің орташа тығыздығы 135 дана/м2 болды. Бақылауда келесі шөптер 
кездестірілді: мыңжапырақ, қалуен, сүттіген, типчак.  

Өсімдіктердің биіктігіне агрометеорологиялық жағдайлар, топырақтың құнарлылығы, өсіру 
агротехникасы сияқты факторлар әсер етеді (2-сурет). Өсімдіктердің ең үлкен биіктігі дәнді 
дақылдарда байқалды.  
 

 
 

Сурет 2 – Дәнді-бұршақты шөп қоспаларының орташа биіктігі, см 

37

40

Бақылау Дәнді Бұршақ

2 – кестеде көрсетілгендей, жүргізілген зерттеулер бойынша поливидті агрофитоценоздардың 
ең жоғары өнімділігі еркекшөп-эспарцет-қылтықсыз арпабас – 45,2 ц/га шөп қоспасының нұсқасында 
көрсетті. Бұл олардың биологиялық ерекшеліктеріне байланысты. 
 

Кесте 2 – Поливидті агрофитоценоздардың өнімділігі, ц/га 
 

Нұсқалар Жасыл массасы, 
ц/га 

Ауа-құрғақ массасы, 
ц/га 

Ауа-құрғақ 
массаның шығуы, % 

Бақылау 
 

20,0 12,8 36 

Еркекшөп-эспарцет-қылтықсыз 
арпабас 

45,2 31,9 29,4 

Қияқ-эспарцет-қылтықсыз 
арпабас 

30,4 20,0 34,2 

Көгентамырсыз бидайық-
эспарцет-еркекшөп 

28,3 17,7 37,4 

SPAD 502 Plus хлорофилл өлшегіші өнімділікті шектеу қаупін азайту үшін өсімдіктердің 
хлорофилл құрамын («жасыл» дәрежесі) бірден өлшейді. Хлорофилл өлшегіші SPAD 502 Plus 
Chlorophyll Meter вегетациялық кезеңінде өсімдіктің азотпен қоректену динамикасын бақылауға және 
оның көмегімен тыңайтқыштарды ұтымды пайдалану үшін азотпен қоректенудің қажеттілігі мен 
уақтылығын тез анықтауға және сонымен бірге әр нақты өрістен максималды өнім алуға мүмкіндік 
береді. Жемшөп дақылдарының құндылығы бәрінде азоттың мөлшері маңызды рөл атқаратын бір 
көрсеткіш екен [10, 2 б.]. 

Хлорофиллдің ең көп мөлшері дәнді дақылдарда байқалды (3-сурет), ол 35-42 аралығында 
болды. 
 

 
 

Сурет 3 – Хлорофилл мөлшерін өлшеу арқылы өсімдіктердің фотосинтетикалық белсенділігі  
 

Қорытынды 
Хлорофиллдің ең көп мөлшері дәнді дақылдарда байқалды, ол 35-42 аралығында болды. 

Зерттеу нәтижелері бойынша дәнді-бұршақты шөп қоспасының ең жоғары өнімділігі анықталды 
еркекшөп – эспарцет – қылтықсыз арпабас 45,2 ц/га жасыл массасы және 31,9 ц/га ауа-құрғақ 
массасы. 

Осылайша, зерттеу барысында алынған мәліметтерден кейін Қазақстанның солтүстік өңіріндегі 
жайылымдардың өнімділігін қалпына келтіру үшін жоғары өнімділігі мен тағамдық құндылығы бар, 
сондай-ақ осы өңірдің топырақ-климаттық жағдайларына бейімделген дәнді-бұршақты шөп 
қоспаларын таңдау қажет деген қорытынды жасауға болады. 

